
	Verdere stygings in brandstofpryse vir April

	Petru Fourie (landbou-ekonoom: Insette en Produksie, Graan SA)

	Volgens die jongste inligting van die Sentrale Energiefonds word verwag dat die petrolprys op 6 April 2011 met 47 sent per liter en die dieselprys met 63 sent per liter kan STYG.
Dié verwagte stygings kan toegeskryf word aan die stygings in die algemene brandstofbelasting en die Padongeluksfondsheffing, wat in April 2011 in werking tree, en ook omdat die berekeninge van die Sentrale Energiefonds tans ‘n onderverhaling in die brandstofpryse aandui.  Die belasting op diesel gaan met 10 sent per liter en die Padongeluksfondsheffing met 8 sent per liter styg.


	Koester die dieselkorting

	Cornè Louw (senior ekonoom: Insette, Graan SA)

	Die dieselkorting waarvoor produsente vanaf April 2011 kwalifiseer, is gebaseer op die 80c/liter Padongeluksfondsheffing en 40% van die belastingkomponent (155c/liter) wat in totaal 142c/liter beloop.  Om voorsiening te maak vir die gedeelte wat nie op die plaas verbruik word nie, kwalifiseer produsente egter net vir 80% hiervan wat 113,6c/liter beloop.
Hierdie voordeel is een van die min ondersteunings wat kommersiële produsente vanaf regeringskant geniet en moet dus te alle tye gekoester word.
Teen hierdie agtergrond wil Graan SA ŉberoep op sy lede en ook ander graanprodusente doen om die korting wat die landbouprodusente op diesel ontvang, volgens die voorgeskewe reëls te hanteer.  Die Suid-Afrikaanse Inkomste Diens beskik oor ‘n volledige verwysingsdokument waarin die verskillende aktiwiteite wat vir die dieselkorting kwalifiseer, gelys word.  Kliek hier vir die volledige dieselkortingriglyne.  


	Die vraag en aanbod van somergrane

	Barrett Schoeman (landbou-ekonoom: Markomgewing, Graan SA)

	Die tweede produksieskatting van somergewasse is op 24 Maart 2011 deur die Nasionale Oesskattingskomitee (NOK) bekend gemaak.  In dié skatting is die verwagte mielie-oes met 212 800 ton verlaag tot 10,831 miljoen ton.  Oormatige reënval gedurende Januarie 2011 in die Vrystaat Provinsie en droogtetoestande in die oostelike dele van die land in Februarie 2011 het tot dié verlaging in opbrengste gelei.
 Volgens die skatting van die NOK kan ŉgemiddelde opbrengs van 4.57ton/ha vir wit-en geelmielies vir die 2011/12-bemarkingsjaar verwag word.  Ten spyte van die laer as verwagte oes is daar steeds groot oordragvoorrade vanaf die 2010/11-bemarkingsjaar beskikbaar, wat die totale kommersiële aanbod op 13.528 miljoen ton laat.
In die huidige bemarkingsjaar (2010/11) was daar ŉduidelike swaai in die voerverbruik van mielies vanaf geel na wit.  Die verbruik van witmielies vir voerdoeleindes het met 325% teenoor die vorige seisoen toegeneem.  Die verbruik van geelmielies vir voerdoeleindes het met 1,040 miljoen ton tot 3,225 miljoen ton afgeneem maar terselfdertyd het geelmielie-uitvoere met 300% gestyg.
Vir die afgelope 46 weke van die huidige bemarkingsjaar is 712 730 ton witmielies, grootliks na Botswana, Korea, Lesotho en ook na Italië uitgevoer.  In dieselfde tydperk is daar 902 737 ton geelmielies uitgevoer, hoofsaaklik diepsee-uitvoere na lande soos Korea, Kuwait, Japan, en Taiwan. Suid-Afrika behoort na raming ongeveer 800 000 ton se witmielies en 1.050 miljoen ton se geelmielies vir die huidige bemarkingsjaar uit te voer. Vir die vyf oorblywende weke van dié huidige bemarkingsjaar lyk dit of die uitvoertempo volgehou gaan kan word om die verwagte uitvoere van 1.850 miljoen ton te laat realiseer.
Die uitvoere vir die nuwe bemarkingsjaar is op die stadium slegs ŉraming aangesien die produksietoestande en verwagte opbrengste van tradisionele uitvoerlande soos Kenia en Zimbabwe nog onduidelik is.
Vir die 2011/12-bemarkingsjaar word die eindvoorraad as persentasie van die totale kommersiële vraag, wat uitvoere insluit, op 11.96% geraam (die vyf-jaar-gemiddeld is 18%).  Die laer as verwagte voorraadvlakke tesame met die styging in die internasionale pryse van mielies bied ondersteuning aan ons plaaslike mieliepryse.
olgens SAGIS se nuutste leweringsyfers is daar tot dusver 12.1 miljoen ton se mielies, wat vroeë lewerings gedurende Maart en April insluit, gelewer. Die NOK raam dat ŉoes van 12.8 miljoen ton geproduseer is.  Al die mielies wat gestroop is gaan egter nie deur die formele leweringstrukture nie en word daar voorsiening vir plaasverbruik van 496 787 ton en formele saadproduksie van 30 156 ton  gemaak.  Dit blyk uit die syfers dat die oes òf met 123 000 ton oorskat is òf dat produsente groter hoeveelhede voorrade op plase moontlik kan terughou die seisoen.

Further fuel price rises during April
Petru Fourie (agricultural economist: Inputs and Production, Grain SA)

According to the latest information from the Central Energy Fund, it is expected that the petrol price will RISE by 47 cents a litre on 6 April 2011, while the diesel price will RISE by 63 cents a litre on that same date.
The expected rises may be ascribed to the increases in the general fuel tax and the Road Accident Fund levy, which take effect in April 2011, and also to the Central Energy Fund’s calculations currently indicating an under-recovery in the fuel prices.  The tax on diesel will rise by 10 cents a litre and the Road Accident Fund levy by 8 cents a litre.
 
 

Cherish the diesel rebate
Corné Louw (senior economist: Inputs, Grain SA)

The diesel rebate for which producers qualify as from April 2011 is based on the 80c/litre Road Accident Fund levy along with 40% of the tax component (155c/litre), which makes a total of 142c/litre.  However, producers only qualify for 80% of this, or 113,6c/litre, so as to provide for the portion that is not used on the farm.                                               
This benefit is one of the few support measures the government offers commercial producers and it should be cherished at all times.
Against this background Grain SA would like to appeal to its members, as well as other grain producers, to always utilise the diesel rebate strictly according to the rules.  The South African Revenue Service has a complete reference document in which the various activities that qualify for the diesel rebate are listed.  The complete set of guidelines pertaining to the diesel rebate may be downloaded at the following site:  http://www.grainsa.co.za/documents/Diesel%20refund%20Guidelines.pdf
 
Supply and demand for summer crops
Barrett Schoeman (agricultural economist: Market Environment, Grain SA

The second production estimate for summer crops was announced by the National Crop Estimates Committee (NCEC) on 24 March.  In the estimate the expected maize crop has been lowered by 212 800 tonnes to 10,831 million tonnes.  Excessive rainfall in the Free State during January 2011 and drought conditions in the eastern parts of the country during February 2011 gave rise to the lowering of yields.
According to the NCEC estimate, an average yield of 4,57 tonnes/hectare may be expected for white and yellow maize for the 2011/2012 marketing year.  Despite the smaller-than-expected crop, there are still large transfer stocks available from the 2010/11 marketing year. This brings the total commercial supply to 13 528 million tonnes.
In the current marketing year (2010/11) there was a clearly discernible swing in the fodder use of maize from yellow to white.  The use of white maize as fodder rose by 325% compared to the previous season.  The use of yellow maize as fodder declined by 1,040 million tonnes to 3,225 million tonnes, but at the same time exports of yellow maize climbed by 300%.
Over the last 46 weeks of the current marketing year 712 730 tonnes of white maize was exported – mainly to Botswana, Korea, Lesotho, and Italy.  Over the same period 902 737 tonnes of yellow maize were exported – mainly deep-sea exports to such countries as Korea, Kuwait, Japan, and Taiwan. It is estimated that South Africa will be exporting about 800 000 tonnes of white maize and 1,050 million tonnes of yellow maize in the current marketing year. By all appearances it should be possible to maintain the tempo of exports for the remaining five weeks of the current marketing year.  This will make it possible to realise the expected export figure of 1,850 million tonnes.
Exports for the new marketing year are only an estimate at this stage because there is no clarity yet on production conditions and expected yields in traditional export countries such as Kenya and Zimbabwe.
South Africa’s end stocks for the 2011/12 marketing year, as a percentage of its total commercial demand – including exports – is estimated at 11,96% (the five-year average is 18%).  The lower-than-expected stock levels, along with the rise in the international maize price, support domestic maize prices.
According to SAGIS’ latest delivery figures, 12,1 million tonnes of maize has been delivered to date – including early deliveries during March and April. NCEC estimates are that a crop of 12,8 million tonnes was produced.  However, not all the maize harvested goes through formal delivery structures. Provision is made for farm use of 496 787 tonnes, as well as 30 156 tonnes for formal seed use.  It is obvious from the figures that the crop was either overestimated by 123 000 tonnes or that producers are holding back larger stocks on farms this season.



